
Kirish. O‘zbekiston Milliy arxivining [-126 — Buxoro amirligi qo‘shbegi devonxonasi
arxiv fondi hujjatlari to‘plami O‘rta Osiyo hukmdorlarining Osiyo tillarida (arab, fors, chig‘atoy
va turkiy) to‘plangan hujjatli merosi saqlanadigan yirik arxivlardan biri hisoblanadi. Mazkur
fondning 1-ro‘yxat 1505 yig'majildidan to 1652 yig'ma jildgacha jami 7000 sahifadan ortiq
Buxoro amirligidagi XIX asrning II yarmidan XX asr boshlariga qadar amirlar Muzaffarxon,
Abdulahadxon va Olimxonlar hukmronligi davriga oid qo‘shin va harbiy masalalarga tegishli
hujjatlar sanaladi.

Arxiv fondida saqlanayotgan amirlikdagi harbiy unvon va mansablarga tayinlanishiga
oid hujjatlar sulola davridagi ushbu masalalar yechimiga javob bo‘lishi bilan birga xorijiy,

mahalliy hamda Rossiya imperiyasi josuslari tomonidan Kkeltirilgan ma’lumotlar bilan
tagqqoslash, tahliliy o‘rganish imkonini beradi.

Buxoro amirligida harbiy unvon va mansabga qo‘yiladigan yosh, malaka, va boshqa
talablar, mansab egalarini tayinlash tartib-qoidalari, mansabga qolish muddati, unvon va
mansablarga ko‘tarilib borish qoidalari, ulardan ozod qilinish tartiblari, taqiq va imtiyozlar
mazkur maqolada tahlil qilinishi kerak bo‘lgan masalalari sarasiga kiradi. E’tiborlisi shundaki,
Buxoro amirligidagi unvon va mansablar to‘g'risida o‘nlab xorijiy va mahalliy manbalar mavjud
bo‘lsada, yuqoridagi savollarga to‘la javob beradigan fundamental tadqiqotlar yaratilmagan,
mavjud asarlarda muammoning ba’zi jihatlarigina gamrab olinadi.

Muhokama va natijalar. Avvalambor biz quyidagi jadval orqali XIX asrning Il yarmida
zobitlar tarkibidan tashkil topgan harbiy unvon va mansab egalari bilan yagindan tanishsak:
Harbiy unvonlarni quyidan yuqoriga sanab o‘tadigan bo‘lsak bu hol quyidagicha ko‘rinish oladi:
1.Chehraog‘asi - (g2 ). 2. Jibachi - ( 3> ). 3. Mirzaboshi - (34 ). 4. Qorovulbegi - (
Swdsl 8, 5. Miroxur - (Usi_w ). 6. To‘gsabo — (=i ). 7. Eshikog‘aboshi - ( Sblelsail ) 8.
Biy - (). 9. Dodxoh - (s)53212). 10 Inoq - ( &¥ ). 11. Parvonachi - ( 2452 ). 12. Qo‘shbegi - (
S # ). 13. Otaliq - (&),

Mazkur amaldorlardan to‘gqsabodan boshlab viloyat hokimi bo‘lishi mumkin bo‘lgan.
Qo‘shbegi kalon, qo‘shbegi poyon (kichik qo‘shbegi), qozi kalon, raisi kalon vazir vakolatlari
darajasidagi amaldorlar sanalgan. XIX asrning II yarmi XX boshlarida harbiy yurishlar davrida
Qo‘shbegi poyon lashkarboshi etib tayinlanardi [1; v 65]. Ellikboshi qo‘shinida 9 nafar kichik
amaldor zobit bo‘lib, ular bo‘y o‘rinlar asosan o‘lim, boshqa lavozimga chaqiriq orqgaligina
ochiladi. Shunda ham amaldorning qgarindoshlari yoki amirga yaqin shaxslar tomonidan
egallanadi. Shuning uchun lavozimda yuqoriga ko‘tarilish uchun fagat qobiliyat emas, balki
orqada turib yuboruvchi, tavsiya qiluvchi, hatto pora berish ham kerak bo‘ladi. Yuqori
lavozimlarga ko‘tarilish shaxsiy tanish-bilishsiz, harakatsiz, va shunchaki mehnat orqali emas,
balki ko‘pincha vositachi yordamida yuz beradi. Amirlikda 4-darajali unvon Qorovulbegi
darajasiga yetgan amaldorga hurmatga sazovor atributlar - tillada bezalgan kamar va bezakli
bosh kiyimi kiyish huquqi beriladi. Qorovulbegi bu unvonini faxr bilan ko‘tarib yuradi va
amirdan rasmiy yorliq oladi. Bu yorligda uning tituli “Muborizatpanoh” — ya'ni “Harbiy
xizmatda sharafli” deb qayd etiladi. Eshikog‘aboshidan keyin esa “Amoratpanoh” (ya’ni
“amirlikka xo0s” ) unvoni oladi. Parvonachidan boshlab esa, “Vazoratpanoh” ya'ni, vazir
darajasidagi maqomiga maqomga ega bo‘ladi.

Muammoni o‘rganishda bizga eng katta yordam beradigan manba bu hanuzgacha ilmiy
muomalaga kiritilmagan O‘zbekiston Milliy arxivi [-126 — fondi Buxoro amirligi qo‘shbegisi
kanselyariyasi arxiv hujjatlari to‘plami hisoblanib, uning 1505 — 1518 yig‘majildlar Buxoro
amirligida mavjud harbiy unvon va mansab egalari, ularni tayinlash, maosh belgilash,
mansabdorlarning ismi shariflari, 1640-1642 yig‘majildlar harbiylarning shikoyat va arizalari,
ular ijrosi va boshqa turli masalalari jamlangan muhim tarixiy hujjatlar majmui sanaladi.

Olingan natijalar va ularning tahlili. Ushbu manba orqali biz Buxoro amirligida harbiy
unvon va mansablarga tayinlash va ulardan ozod etishning quyidagi holatlarini oydinlashtirdik:

1. Nomzodning ijtimoiy kelib chiqishi, urug'i, nasl-nasabiga qarab. Amaldor nom
(mansab) ila mashhur bo‘lgan. Masalan: chehraog‘aboshi, mirobboshi, agar bekzoda bek avlodi
bo‘lsa avvalo, tungator, keyin jibachi, bekzoda bo‘lmasa ikki amaldan so‘ng, tunqator, so‘ng
jibachi, qarovulbegi, miroxur, to‘qsabo, eshikog‘aboshi, biy, parvonachi, dodxox, kichik inog,

katta inoq, devonbegi, qo‘shbegi, otaliq darajalariga ko‘tarilishlari mumkin bo‘lgan. Muhammad
Sayid Boljuvoniyning ushbu ma’lumotlari arxiv manbalarida ham o‘z isbotini topadi. Quyidagi
ma’lumotda biz mirzaboshilikdan jibachi amaliga o‘tganligi ni ko‘ramiz:

- “Mirzaboshi qo‘llaringiz jibachi lavozimidan umid qiladi;-Abdulqayum Mirzaboshi,
Sodiq mirzaboshi, Yo‘ldosh mirzaboshi, Shohimardon mirzaboshi, Rajabali mirzaboshi,
Muhammadbek mirzaboshi, Rasulberdi mirzaboshi, Niyozbek mirzaboshi, Nurmon mirzaboshi,
[slom mirzaboshi”... va hokazo.

Quyidagi hujjatda esa biz bek avlodi bolgan bekzodalarni mirzaboshilikdan
(tunqatorligdan sakrab) to‘g‘ridan to‘g‘ri jibachilik amaliga erishganligini ko‘ramiz. An’anaviy
holatlarda esa chehraoqalikdan mirzaboshi lavozimiga va boshqa amaldorlarning yuqori
mansabga da’vo qilishlarni ko‘ramiz:

- “Quyidagi qullaringiz chehraog‘alikdan mirzaboshi lavozimiga o‘tish umididalar:
Boboxo‘ja chehraog‘a, Hamidjon chehraog‘a, Rahmonqul chehraog‘a, Eshmurod chehraog'a,
Qosim chehraog‘a.Yana bir manbada “Jibachi qullaringiz qorovulbegi amali umididalar;
Ne’'matulloxo‘ja jibachi, Abdulqodirxo‘ja jibachi, Sarimsogxo‘ja jibachi, Xodixo‘ja mutavvali
shayx, Atoulloh jibachi, Muhammad Karim jibachi, Mullo Davlat jibachi, Ya’kub jibachi,
Karomatilla jibachi, Inoyatulloxo’ja jibachi, Ismatullo Domuloxo‘ja jibachi, Rahmatillox jibachi,
Ibodullo jibachi, Ibrohim jibachi.....

“Quyidagi qullaringiz qarovulbegilikdan miroxurlik lavozimiga o‘tkazishingizni umid
giladi: Maxmudxo‘ja qorovulbegi, Eshmuhammad qorovulbegi, Nurmuhammad qorovulbegi,
mullo Sharif qorovulbegi, Ibroxim qarovulbegi shogirdpesha”.

Umuman, nasl-nasabga garab mansablarga tayinlash harbiy unvon va mansablardan
tashgari ma’'muriy, diniy unvon va mansablarga keng qo‘llanilib Kkelingan. Masalan,
eshikog‘aboshi - (L& Isedl) “Majma’ ul-arqom”da bu lavozimni egallash huqugi do‘rmon,
qushchi va nayman qavmlariga tegishli bo‘lganligi, agar bu qavmlarda bu vazifani bajarish
uchun munosib shaxs topilmasa, bu huquq qo‘ng'irot, giyot va xitoy kabi qavmlarga o‘tish
aytilgan, Parvonachi - (34'sx) ko‘pincha arab qavmiga yaqin kishilardan qo‘yilib, arab
aholisini boshqarish huquqgi ham bu unvonga ega bo‘lganlarning qo‘lida edi.

Xizmatlar uchun mahramlar “mehmonxona amaldori” deb atalgan. Ular viloyat va
shaharlar xizmatiga ma’'mur hokimlarni nasbu-azl qilish (lavozimga tayinlash va ozod etish),
da'vogarlar talablarini isloh qilish kabi ishlarni bajarishgan.[2; v 28]. Qisqacha qilib aytganda
lavozimga nomzod kishilarni nasl-nasabi, obro‘-e’tibori, beradigan pora va hadyalariga qarab
bu lavozimga loyiq yoki noloyiqligini bildirib turishgan.

2. Vafoti munosabati bilan lavozimdan ozod etish va yangilarini tayinlash:

-“Qorabekbiy parvonachi qulingiz janobi oliy hazratimga qilgan arizasi: Janobi oliy
hazratimning xokipoylariga tasadduq bo‘lay! Ahmadbek qorovulbegi, Umarbek Mirzaboshi,
Saidqul Mirzaboshi, Pirnazar chehraog‘a va boshqalar qalmoq jamoasidagi qullaringiz mazkur
jamoadagi yuzboshi Ostonqul miroxurning vafot etganligi to‘grisidagi xabarni yetkazdilar. Ular
Rahmonqul Mirzaboshini mazkur jamoaga yuzboshi qilib tayinlashingizni so‘rab arz qgilganlar.
Sizning shu arizaga javoban yuborgan tabarruk nomangizni oldim. Muborak nomangizni
go‘llarimga olib, ko‘zlarimga surtdim. Qullaringizi istagi bo‘yicha mazkur jamoaga Rahmonqul
mirzaboshini yuzboshi qilib tayinlashni amir qilibsiz. Qullik yuzasidan shularni Sizga ma’lum
qildim”.

Manbalarda qo‘shindagi parvonachi (aksariyat hollarda qo‘shindagi 500 va 1000 kishilik
sarkardasi) amaldorning vafot etganligi to‘grisidagi xabarni amirga yetkazish barorida
ko‘pgina holatlarda keyingi amaldor nomzodi bilan birga taqdim etgan:

-“Qulparvar! Hazratimning boshlariga tasadduq bo‘lay! G'ulomali = eshik  og‘aboshi
qulingiz oliy ijozatingiz bilan oliy riqobga borib, oliy jamoangizga musharraf bo‘lib duo qilish
umidida arz qilibdi. Umidgoh! Tasadduq bo‘lay! Mazkur eshikog‘aboshi qo‘shinidagi amaldor
Abdurasul chehraog‘a vafot etgani sababli uning o‘rniga Hamroh o‘nboshini sarkarda qilib
tayinlashni umid qilmoqda. Hazratim yaxshiroq biladilar. Ilohi hamisha salomat bo‘ling”.

Yana -“Janobi oliy hazratimning muborak boshlariga tasadduq bo‘lay! Umidgoh,
Ollonazar mirzaboshi kaminaning qo‘shinida navkar edi, u vafot etdi. Uning o‘g‘li Eshonqulibek
uddaburon xizmatkor bo‘lib vazoratpanoh hazratlariga xizmat qilishni niyat gilyapti. Mazkur
Eshonqulini 0ozimning xizmatkorlarim safiga kiritaman deb umid gilaman va u xizmatni ado
qilsa, xursand bo‘lar edim. U hamisha duoda bo‘ladi. Ilohi salomat bo‘ling! 1314 yil Hijriy,
Qulparvar! So‘fibek to‘qsoba qulingiz amri oliyga muvofiq taqiq qilib so‘radim. Bahrin jamoasi
yuzboshisi Qurbon qorovulbegi yuzboshi qazo qilgan. Mazkur jamoa yuzboshisiz qolgan.
Jamoaning kattayu kichigi marhum qorovulbegining o‘rniga Yo‘ldosh chehraog‘ani tayinlashni
so‘radilar. Shu umid bilan nodonlik arzini qildim. Salomat bo‘ling!”;

- “Qulparvar! Rizojo'y qulingiz So‘fibek to‘qsobaning janobi oliy hazratimga qilgan arzi:
Jahonpanoh, aziz boshingizga tasadduq bo‘lay! Tasadduq bo‘lay, O‘roq chehraog‘a, Berdimurod
chehraog‘a, Muhammadyor chehraog‘a, Berdiyor chehraog‘a qullaringiz sizning nomingizga
yozgan arizalarini bu rizojo‘y qulingizga topshirdilar. Ular Baxrinning qazo qilganligini ma’lum
qilib uning o‘rniga 0z jamoalaridan Yo‘ldosh chehraog‘ani tayinlashingizni iltimos qilib
so‘raganlar. Mazkur chehraog‘a solih kishi bo‘lib xizmatni uddasidan chiqadi deb yozganlar.
Shunga javoban sizning tabarruk nomangizni oldim. Amringizga muvofiq hagiqat gay tariqa
ekanligini tekshirdim. Qurbon qorovulbegi ismli yuzboshi hagiqatdan ham yaqinda qazo qilgan.
Yuzboshi o‘rni hozircha bo‘sh. Qullaringiz Yo‘ldosh chehraog‘ani yuzboshi qilib tayinlashingizni
so‘radilar. U bechora, uddaburon kishi ekan. Agar mehribonligingizni darig’ tutmasangiz
yuzboshi qilib mazkur chehraog‘ani tayinlasak. Hazratimning o‘zlari yaxshi biladilar. Ilohi
hamisha saltanat taxtida salomat bo‘ling!” [3; v 81].

Vafot etgan amaldorga davlat tomonidan berilgan qurol-yarog’, ot-ulov va boshqa
jihozlar olinib, o‘zidan yuqori lavozimdagi amaldorlarga xatlab topshiriladi:

-“Miralibek arzi! Vazoratpanoh, muborak boshingizga tasadduq bo‘lay! Oliy dastxat
yuzasidan shu mazmunda xat yozib yubordilarki, Mirobid miroxur vafot etgan odamlarning
qurol-aslahalari bor. Quyidagi aslahalarni Akrambiy inoq to‘pchiboshiga topshirdi.
Vazoratpanoh! Duogo‘y qulingiz janob oliylarini duolar qilib yuzlikdagi qullaringizni yig‘ib
yuzliklarni ro‘yxat qilib xizmatga yubordim. Hazratimga ma’lum bo‘lsin deb bandalik arzini
qildim. Salomat bo‘ling. Vazoratpanoh! Miltiglar ro‘yxati: Yuzboshi Muhammad Sharif
qorovulbegi 44 ta, yuzboshi Muhammad qorovulbegi 50 ta, yuzboshi Abbosqulbek 53 ta,
Habibulloh qorovul yuzligi 39 ta. Jami: 186 ta”.

Faqgat istisno tariqasida harbiy amaldorlar safiga keltirishimiz mumkin bo‘lgan qozi
askar hamda muftiy askarlikka erishish uchungina oliy madrasada o‘qish kerak edi. Boshqga
barcha harbiy amal egasi bo‘lish uchun o‘qimishli va ma’lumotli bo‘lish shart emas edi.

3. Quyi mansab amaldorlarining o‘z boshliqlaridan yoki oz qo‘l ostidagilarni
vazifasidan ozod qilishga vakolati bo'lmagan amaldorlarning norozi bo‘lib to‘pchiboshi,
qo‘shbegi yoki amirga yozgan asosli xatlari bilan:

-“Qulparvar! Rizojo‘y qulingiz So‘fibek to‘qsoba janobi oliy hazratimga qilgan arzi:
Yo‘ldosh chehraog‘a, Abdushukur chehraog‘a, Mirzo Murod chehraog‘a, Xudoyor chehraog'a,
Bo‘ta chehraog‘a, Mahmudbek chehraog‘a va 2 nafar amaldorlar ming jamoasining navkarlari
arzini rizojo'y qulingiz nomiga yetkazdi. Ular sizning muborak nomangizni oldilar, unda:
Abdujabbor mirzaboshi degan yuzboshimiz bor, u juda ham beparvo bo'lib, biror ishning
uddasidan chigmaydi. Siz boshqa yuzboshi yuborasiz, degan umiddamiz. Mazkur jamoaning
xohishini inobatga olib tekshirish o‘tkazish uchun arz qiling, dedilar. Men oliy
marhamatnomani olib o‘pib ko‘zlarimga surtib oliy hazratning mehribonliklaridan xursand
bo‘lib haqingizga duo qildim. Hazratimning farmonlariga muvofiq ming jamoasining kattayu
kichigini yig‘ib tekshiruv ishlarini o‘tkazdim. Darvoqe, mazkur jamoa janob oliy hazratni duo
qildilar. Yuzboshi juda ham beparvo bo'lib, xizmati davrida bizlarni ko‘p azobga qo‘ydi deb uni
xohlamaydilar. Tasadduq bo‘lay, mazkur jamoaning ichida na’bbek chehraoha ismli kishi bor
ekan. U juda uddaburon, €e’tiborli ekan. Mazkur jamoaning kattayu kichiklarining xohlagan
kishilari o‘sha ekan va janobi oliy hazrat Abdujabbor mirzaboshi yuzboshi o‘rniga shu
chehraog'ani tayinlaysiz degan umidda Sizning haqingizga duolar qildilar. Qullik va nodonlik
yuzasidan jamoaning xohishini o‘rganib janobi oliy hazratimga bildirdim. O‘zingiz yaxshi
bilasiz. At taqgsir” [4; v 15].

- “Qulparvar! Hazratimning boshlariga tasadduq bo‘lay! Mirbobo, Avaz mirzaboshi,
Sharif chehraog‘a, Xudoyshukur chehraog‘a, Abdurasul chehraoga, Dunmas chehraog'a,
Oshurbek qullaringiz bu qulingizga ariza yozibdilar. Ularning Og‘ur jamoasi yuzboshisi Niyoz
to‘qsabo ekan. Mazkur jamoaning kattayu Kkichigi undan norozi bo‘lib uning o‘rniga
Xudoyshukur chehraog‘ani tayinlashni so‘ragan. Mazkur chehraog‘a solih kishi ekan. Shu
mazmunda ariza yozibdilar. Hazratimning o‘zlari yaxshiroq biladilar. Salomat bo‘ling”.

4. Kasalligi, harbiy xizmatga yaroqsizligi hamda vafoti munosabati bilan unvon va
mansablarning nasldan-naslga o‘tish holatlarida:

Ta’kidlash joizki, ko‘pgina xizmatlarda mansab egalari umrlari mobaynida o‘g‘illarini o'z
o‘rinlariga tayyorlab kelishgan va ular vafotlaridan so‘ng mahrumlarning o‘g‘illari ota
lavozimini egallash maqsadida harakat qilishgan. Bu tabiiy hol, chunki yuqori lavozimli kishilar
qo‘liga amirlik tomonidan katta yer, suv va moddiy boyliklar berilgan bo‘lib, agar uning o‘rniga
boshqasi kelsa bu boyliklar yangi mansab egasi ixtiyoriga o‘tgan.

Mabodo amir farmoni bilan aybli deb topilib harbiy amal egalari ishdan olinsa, ular yo
badarg‘a qilingan yoki umrbod sarbozlik xizmatini o‘tashga majbur etilgan. Bunday holatlarda
Qo‘shbegi buyrug‘i bilan ularning mol mulklari “urg‘u” yo‘li bilan musodara etilgan.

5. Kichik harbiy mansablarni to‘pchiboshi va katta harbiy amaldorlar bo‘yrug'i
bilan:

-“Qulparvar! Abdulqodirbiy parvonachining janobi oliy hazratimga qilgan arizasi:
Tasadduq bo‘lay, Amoratpanoh mullo Xolmurodbiy inoq to‘pchiboshini nomiga tabarruknoma
yozilgan. Amoratpanoh Abdulqodirbek parvonachi qo‘shinidagi Yo‘ldosh qorovulbegi
yuzboshini olib 2-qo‘shiningizga, Baraka qorovulbegi yuzboshining o‘rniga kiritdim. Mazkur
amoratpanohga Yo‘ldosh qorovulbegi yuzboshini mir Baraka qorovulbegi yuzboshiga topshirib

zoti oliy haglariga duo olishni tayinladim. Tasadduq bo‘lay, Sizni jami qullaringiz duo qilib
shukronalar aytdilar” [5; v 45].

6. Amaldorlarning tavsiyalar bilan:

Biroq arxiv manbalarida amaldorlikka tavsiya etiladigan nomzodlarning tarjimai holi,
nufuzi, obro‘-e’tibori boshqa jihatlari, ko‘rsatilgan qahramonligimi, karomatmi bular xususida
lom-lim deyilmasdan ma’'murlar tomonidan amirga to‘gridan to‘g'ri fagat ismi sharifigina
taqdim etiladi. Butun amirlik davomida mansablarga tayinlashning yagona huquqiy tizimi
ishlab chiqilganligiga duch kelinmadi:

-“Qulparvar, Janobi oliy hazratimning muborak boshlariga tasadduq bo‘lay! Oliy
muborak amringizga muvofiq G‘uzor hokimligidan quyidagilarni so‘rab-surishtirib oldim:
Qulduli jamoasi qo‘shinida sobiq ulug' amaldorlardan 3-4 nafari mavjud bo‘lib elatlarni sarishta
qilib turgan edilar. Hozirgi kunda esa ular barham topib fagatgina Shohimardonqul qorovulbegi
eng ulug’ kishi hisoblanar edi. Yaginda u ham qazo qildi.Uning ukasi bo‘lmish Tilavbek
akasining navkariyadagi joyi o‘rniga xizmat qilishni umid qilib oliy muboraknomani olib keldi.
Mazkur jamoadagi qullaringiz yig‘ilib zoti oliy haglariga duolar aytib mazkur Tilavbekni
navkariyangiz qatoriga qo‘shishingizni iltimos qilib so‘radilar. Tilavbek solih kishi bo‘lib,
hamma vaqt xizmatga tayyor, ishning uddasidan chiqadigan kishi deb arz qildilar. Hazratim,
o‘zingiz yaxshiroq bilasiz. O‘zingiz sohibi ixtiyorsiz!”;

-“Qulparvar! Janobi oliy hazratimning aziz boshlariga tasadduq bo‘lay! Bobobek
qgorovulbegi qulingiz miroxurlik, Abdujalil hisobchi qulingiz qorovulbegilik, Yo‘ldosh jibachi
qulingiz qorovulbegi, Mirzo Ibodullo mirzaboshi qulingiz qorovulbegi, Bogixo‘ja jibachi
qulingiz qorovulbegi,Hamroh mirzaboshi qulingiz hisobchilik, Mirzo Xolmurod mirzaboshi
qulingiz hisobchi, Yusufbek mirzaboshi qulingiz hisobchi, Sulaymonxo‘ja mirzaboshi qulingiz
hisobchi, Mir Abdulloh qulingiz mirzaboshi, Javhar qulingizni hisobchilikdan qorovulbegilik
lavozimiga o‘tkazishingizni iltimos qilib qulingiz rizoligingizni tilab qoladi. Bu nodon qulingiz
kunining oxirigacha salomatligingizni tilab qoladi. At tagsir”;

-“Qullarning mehribon janobi! Hazratimning aziz boshlariga tasadduq bo‘lay!
Qo‘shiningiz tarkibidagi qullaringizni miroxurlik lavozimidan to‘gsobalik lavozimiga
o‘tkazishingiz umidida shuni ma’lum qilaman: Ahmad miroxur shogirdpesha,
Muhammadrahim miroxur, Rahmatulloh miroxur, Mirzo zarif miroxur, Davron miroxur;
Quyidagi qullaringiz qorovulbegilikdan miroxur lavozimiga o‘tkazishingizni umid qiladi:
Mahdixo‘ja qorovulbegi, Eshmuhammad qorovulbegi, Nurmuhammad qorovulbegi, mullo
Sharif qorovulbegi, Ibrohim qorovulbegi shogirdpesha; Jibachi qullaringiz qorovulbegi
lavozimidan umid qiladilar: Karomatulloh jibachi, Ya'qub jibachi shogirdpesha, Abdurahmon
jibachi shogirdpesha, Abdug‘affor jibachi shogirdpesha, Muhammadkarim jibachi, tag‘oy
jibachi, Xongeldi jibachi, Abdurahim jibachi; Mirzaboshi qullaringiz jibachi lavozimidan umid
giladilar: Abdulgayum mirzaboshi, Sodiq mirzaboshi, Yo‘ldosh mirzaboshi, Shohimardon
mirzaboshi, Rajabali mirzaboshi, Muhammadkarim mirzaboshi, Rasulberdi mirzaboshi,
Niyozbek mirzaboshi, Nurmon mirzaboshi, Islom mirzaboshi, Niyoz mirzaboshi, Mirzo
Shamsiddin mirzaboshi, Muhammad Yusuf mirzaboshi, Abdunazir mirzaboshi; Quyidagi
qullaringiz chehraog‘alikdan mirzaboshi lavozimiga o‘tish umididadirlar: Boboxo'ja
chehraog‘a, Homidjon chehraog‘a, Rahmonqul chehraog‘a, Eshmuhammad chehraog‘a, Qosim
chehraog‘a” [6; v 48].

7. Amir farmoni bilan:

- “Qulparvar! Hazratimning aziz boshlariga yuz ming marta tasdduq bo‘lay!

Janobi oliy hazratim, payshanba kuni Fozilxo‘ja va Abdulhofiz eshik og‘aboshi qullaringiz
kelib Sizning marhamatingizdan, ya'ni ularni Qarshi viloyatiga sarkarda qilib yuborishingiz
haqidagi farmoningizdan xursand bo‘lganliklarini aytib zoti anbarni duo qilib ketdilar.
Hazratim, qullik yuzasidan bandalik arzimni vildim. Hamisha salomat bo‘ling”;

-“Hazratimning muborak boshlariga tasadduq bo‘lay! Oliy hazratlarining farmonlariga
binoan Hisordagi navkarlarning boshliglari Hisor xizmatida qolgan navkarlarning 10 nafardan
4 nafari: Ashurali miroxur, Qurbon miroxur kuloli, Ixtiyor qorovulbegi, Qosimxo‘ja miroxur
Kafanjigoniylarni to‘qsoba, miroxur, hisobchi lavozimlariga tayinlash va quyidagi 6 nafar: Mullo
Xolmurod, Fayz mirkalon, Hakim mirkalon, Solihboy, Jonmirzoboqi, Ollohmurod boqilarni
mirzaboshi, jibachi lavozimlariga tayinlanishini sizdan umid qiladi. Janobi hazrati oliyning
farmonlari chigqan, lekin kimga gaysi lavozim marhamat qilinadi deb kutmogdamiz. Bandalik
bilan shuni arz qildim. Hazratim yaxshi biladilar. At Taqgsir”;

-“Qulparvar!Mirzaboshi to‘gsobaning janobi oliylariga qilgan arizasi: Janobi oliy
hazratimning tabarruk boshlariga tasadduq bo‘lay! Amoratpanoh mullo Xolmurodbiy inoqi
kalon to‘pchiboshi qulingiz oliy topshirigni bu qulingizga yetkazdi. Amoratpanoh G‘ulom
Haydarbiy devonbegi qo‘shinlaridagi maboziratpanoh Ali Muhammad qorovulbegi yuzboshini
maboziratpanoh Muhammad Solih qorovulbegi yuzboshi o‘rniga tayinlanganligini aytdi.
Mazkur Muhammad Solih qorovulbegi yuzboshi Ali Muhammad qorovulbegi yuzboshi o‘rniga
amoratpanoh devonbegi qo‘shiniga bordi. Xursand bo‘lib duolar qildi. Amringizga muvofiq
Muhammad Solih qorovulbegi yuzboshi qulingizni maboziratpanoh Ali Muhammad
gorovulbegi yuzboshiga topshirdim. Zoti oliy haglariga duolar oldim. Sizga ma’lum bo‘lsin deb
arz qildim. Salomat bo‘ling!”

Ba’zi holatlarda quyi amaldorlar tavsiya etgan nomzodlarning yuqori (yoki aksincha)
lavozimdagilar tomonidan rad etilishi, ularga salbiy tavsif berilishi holatlari ham kuzatiladi:

-“Qulparvar!Abdushahid 22 yoshli yigit, Abdurahmon ismli Shahrisabz fuqarosining
o‘g'li, Muhammad Sharif 22 yoshli, Yaxshibek mirzaboshining o‘g‘li, Solihboy bozigar 22 yoshla,
Halifa Xudoydod mahallasidagi baqqol Majidning o‘g‘li, Odilboy 15 yoshli, o'nboshi Haydar
sarbozning o‘g'li. Tasadduq bo‘lay! Mazkur kishilar unchalik xulqi chiroyli emas. Shularni janobi
oliyga ma’lum qilishni ming andisha bilan lozim topdim. Hamisha badavlat bo‘lishingiz uchun
duolar gilaman” [7; v 55].

Arxiv manbalaridan biz o‘nboshi, chehraog‘asi, mirzaboshi singari nufuzli harbiy
amaldorlarning ham harbiy xizmatdan bo‘yin tovlash va hattoki harbiy xizmatdan qochishi
holatlariga duch kelamiz.Unvon va mansablarga tayinlashda gat'iy qonunlar bo‘lmagan.
Ko‘pgina amirlar bu vazifani bajarishda oz hissiyotlari, kayfiyatlari, irodalariga tayanib ish
ko‘rishgan.

Xulosa. O‘rta Osiyo xonliklaridagi hokimiyat tuzilishi, davlat boshqaruv tizimi
mang‘itlar sulolasi hukmronligi davriga kelib takomillasha bordi. Jamiyatning barcha sohalari
markazlashgan boshqaruv tizimiga bo‘ysundirilib, davlat boshqaruvi amirning cheklanmagan
hukmronligi qo‘li ostida mujassamlashdi. Harbiy unvon va mansab egalari va ularning
vazifalari, faoliyati ma'lum ma’noda XIX asr oxirlaridan boshlab zamonaviy tartibga o‘ta
boshladi. Bu holni biz Rossiya imperiyasi harbiy nizomi, ustavini qabul qilishi, harbiy mashqlar,
saf tortishdagi o‘zgarishlar, harbiy kazarmalarning tashkil etilishi, harbiy amaldorlar

kiyinishidagi o‘zgarishlarda ko‘rishimiz mumkin. Barcha sohalar singari harbiy sohada ham
amal va mansablarga tayinlashda ko‘proq iqtidor va qobiliyatga qarab emas balki, nasl-
nasabga, boyligiga, o‘rta asrchilik sarqitlari hisoblangan urug‘-aymoqchilik va mahalliychilik
an’analariga e’tibor berilgan. Hatto, 1920-yilgacha qadimda o‘zining ilmi, fani bilan dunyoda
nom taratgan Buxoroyi sharifga birorta harbiy mutaxassislar tayyorlaydigan na boshlang‘ich,
na o‘rta va na oliy ta’lim tizimi mavjud emas edi. Harbiy amallarning ko‘pincha nasldan naslga
o‘tib turishi harbiy xizmatga bo‘lgan munosabatga salbiy ta’sir etardi. Amirlikning tugatilishi
davrigacha ham harbiy amaldorlarni tayinlash qonun — qoidalari to‘la ishlab chigilmagan edi.
Umuman, amirlikdagi harbiy amaldorlarning hashamati, daromadlari yuqori bolib,
siyosiy va harbiy bilimlari, ilmiy salohiyati, uquvi zamon talablaridan ancha orqada edi.

